
ᒫᑦᓯ 2, 2022 
 
 

ᐊᐃᖓᐃ ᑲᓇᑕᐅᑉ ᐊᖓᔪᖅᑳᕐᔪᐊᖓ, 
 
 
ᐅᑭᐅᕐᑕᖅᑐᒥᐅᑦ ᖁᙱᐊᕐᓯᒪᔪᑦ ᑲᑉᐱᐊᓱᐊᓪᓗᑎᒃ ᖃᓄᐃᓕᐅᕐᑕᐅᓇᑎᒃ ᕋᓴ ᐊᖅᓵᖅᓯᓇᓱᐊᒃᖢᑎᒃ ᔫᒃᕋᐃᓐᒥ. ᔫᑳᓐ, 
ᓄᓇᑦᑎᐊᖅ, ᓄᓇᕗᓪᓗ ᓇᖏᖃᑎᖃᕐᑐᑦ ᐱᖓᖕᓇᒥᐅ ᐃᓚᖏᓐᓂᑦ ᓈᒻᒪᒍᓱᙱᒻᒪᕆᒃᖢᑎᒃ ᐱᔾᔪᑎᖃᙱᑦᑐᓂ 
ᓯᖁᒥᑦᑎᔪᑦ ᓄᓇᕐᔪᐊᑉ ᒪᓕᒐᖓᓂ. ᓇᖏᖃᑎᒋᕙᕗᑦ ᓴᙱᔪᓂ ᖃᓄᐃᓕᐅᖃᑎᖃᕈᒪᔪᓐᓃᕐᓂᖏᑦ ᑲᓇᑕ ᕋᓴᒧᑦ. 

 

ᕋᓴᐅᑉ ᐱᓇᓱᐊᒻᒪᕆᖕᓂᖓ ᑐᕌᒐᕆᔭᒥᓂ ᐃᓱᒪᓇᑎᒃ ᔫᒃᕋᐃᓐ ᐃᓄᖏᓐᓂᑦ ᐅᓗᕆᐊᓇᒻᒪᕆᖕᒪᑦ ᓄᓇᕐᔪᐊᒧᑦ 
ᐊᑦᑕᕐᓇᕐᑕᐃᓕᒪᓂᖓᓄ, ᐃᓚᐅᓪᓗᓂ ᐅᑭᐅᖅᑕᖅᑐᒥ ᐃᑲᔪᖅᑎᒌᖕᓂᕗᑦ. ᓴᐃᒪᓂᖅ ᐃᑲᔪᖅᑎᒌᖕᓂᕐᓗ 
ᐅᑭᐅᖅᑕᖅᑐᒥᐅᓂ ᓄᓇᓕᒡᔪᐊᓂ ᐊᕕᒃᑐᕐᓯᒪᔪᓂ ᐊᑐᕆᐊᖃᓪᓚᕆᒃᐴᒃ ᖃᓄᐃᙱᑦᑎᐊᕐᓂᐊᕐᓗᑎᒃ ᐆᒻᒪᕆᒃᓗᑎᒃᓗ 
ᐅᑭᐅᖅᑕᖅᑐᒥ ᓄᓇᓖᑦ, ᐊᒻᒪᓗ ᑭᓱᒥ ᐱᒻᒪᕆᒋᔭᐅᔪᑦ ᑲᓇᑕᐅᑉ ᐅᑭᐅᖅᑕᖅᑐᒥ ᐊᕕᒃᑐᕐᓯᒪᔪᖏᓐᓂᑦ. ᐅᑭᐅᖅᑕᖅᑐᒥ 
ᓯᕗᓕᖅᑎᑦ ᑕᐅᑐᒃᑐᑦ ᕋᓴᐅᑉ ᓲᖑᓴᖕᓂᖓᓂ ᐅᓗᕆᐊᓇᕆᔭᐅᓪᓗᓂ ᖃᓄᐃᙱᑦᑎᐊᕐᓂᖓᓄ ᐅᑭᐅᖅᑕᖅᑑᑉ 
ᓄᓇᓕᖏᓐᓄᑦ ᐊᒻᒪᓗ ᓴᐃᒪᓂᖅ ᐃᑲᔪᖅᑎᒌᖕᓂᖕᒧᑦ ᐱᒻᒪᕆᒋᔭᑦ ᐊᑐᕐᑕᐅᓲᑦ ᐅᑭᐅᖅᑕᖅᑐᒥ ᐱᓕᕆᐊᖏᓐᓂᑦ. 
ᐃᓱᒫᓘᑎᖃᕐᐸᓪᓕᐊᓕᕋᑦᑕ ᐅᑭᐅᖅᑕᖅᑐᒥ ᓴᐳᓐᓂᐊᕈᑎᖏᓐᓂᑦ ᐊᑦᑕᕐᓇᖅᑕᐃᓕᒪᓂᖏᓐᓂᓪᓗ. 

 

ᑲᖓᑲᓪᓚᐅᓚᐅᕐᓯᒪᔪᖅ, ᕋᓴ ᐱᓇᓱᐊᒻᒪᕆᓚᐅᕐᓯᒪᖕᒪᑕ ᐱᓕᕆᐊᒃᓴᓂ ᓴᖅᑭᔮᖅᑎᒻᒪᕆᒐᓱᒃᖢᑎᒃ ᐅᑭᐅᖅᑕᖅᑐᒥ, 
ᐃᓚᐅᓪᓗᑎᒃ ᓴᓇᓪᓗᑎᒃ ᓄᑖᓂ ᑭᓴᕐᕕᖕᓂᑦ ᒪᑭᒪᐅᑎᓂᓪᓗ, ᐅᐃᒍᐃᓂᖏᓐᓂᓪᓗ ᓯᑯᓯᐅᑎᖏᓐᓂ ᐅᒥᐊᕐᔪᐊᓂ 
ᐅᓇᑕᖅᑐᒃᓴᖁᑎᖏᓐᓂᓪᓗ ᓴᖅᑭᔮᕐᑎᑦᑎᓪᓗᑎᒃ. ᕋᓴᐅ ᓄᓇᕐᔪᐊᒥ ᐱᕈᖅᓴᕐᑕᖏᑦ ᐊᒻᒪᓗ ᐱᔪᒪᔭᖏᑦ 
ᐊᖏᒡᓕᕙᓪᓕᐊᖏᓐᓇᕐᖢᑎᒃ, ᐅᓗᕆᐊᓱᒃᑲᑦᑕ ᕋᓴᐅ ᓲᖑᓴᖕᓂᖓ ᓴᖅᑭᑐᐃᓐᓇᕆᐊᖃᕐᓂᖓᓂ ᐅᑭᐅᖅᑕᖅᑑᑉ 
ᐱᓕᕆᐊᖏᓐᓄᑦ. 



 
ᐅᖃᕆᐊᖃᕋᑦᑕ ᕋᓴᐅᑉ ᐊᕐᓵᕐᓯᓇᓱᖕᓂᖓ ᔫᒃᕋᐃᓐᒥ ᐊᒃᑐᐃᓂᐊᕐᒪᑦ ᐅᑭᐅᖅᑕᖅᑐᒥ ᑲᑎᒪᖏᓐᓂᑦ ᐊᒻᒪᓗ 
ᐱᓕᕆᖃᑎᒌᖑᔪᓂᑦ. ᑕᒪᓐᓇ ᐱᐅᙱᑦᑐᒻᒪᕆᐊᓗ ᓯᖁᒥᑦᑎᓂᐅᔪᖅ ᓄᓇᕐᔪᐊᒥ ᒪᓕᒐᖓᓂ ᐊᐱᕐᓱᕆᐊᖃᕐᐸᕗᑦ 
ᐃᑲᔪᖅᑎᒌᖕᓂᖅ ᑲᑎᒪᔨᓂᑦ, ᐱᓗᐊᕐᑐᒥᑦ ᕋᓴ ᐃᒃᓯᕙᐅᑕᐅᖕᒪᑦ ᒪᐃ 2023−ᖑᕋᓱᖕᓂᖓᓂ. 

 

ᐱᓕᕆᖃᑎᒌᓪᓗᐊᑕᐅᓪᓗᑕ ᑲᓇᑕᐅᑉ ᐅᑭᐅᖅᑕᖅᑐᒥ ᑲᑎᒪᔩᑦ, ᐅᑭᐅᖅᑕᖅᑐᒥ ᓯᕗᓕᖅᑎᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐃᓕᓴᕐᓯᖁᔨᕗᒍ ᐃᑲᔪᖅᑎᒌᖕᓂᖅ ᐅᑭᐅᖅᑕᖅᑐᒥ ᑲᑎᒪᔩᑦ ᓇᙱᐊᕐᓇᖅᑐᒦᓕᕐᒪᑕ ᒫᓐᓇ ᖃᓄᐃᑦᑐᓄᑦ. ᕋᓴᐅᑉ 
ᓲᖑᓴᖕᓂᖓ ᔫᒃᕋᐃᒥ ᓴᖅᑭᑎᑦᑎᕗᖅ ᐱᓇᓱᐊᓪᓚᕆᐊᓗᖕᓂᖓᓂ ᐱᔪᓐᓇᖕᓂᖕᒥᓂ ᐊᓯᖏᓐᓂᑦ ᐃᓱᒪᓇᓂ ᖃᓄᐃᑕᐅᔪᓂ. 

 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐅᒃᑯᐃᕐᑕᐅᓂᖏᓪᓗ ᐅᑭᐅᖅᑕᖅᑑᑉ ᐃᒪᕕᖏᑦ ᑲᔪᖏᖅᓴᐃᓯᒪᓕᕐᐳᖅ ᓄᓇᓕᒡᔪᐊᓂ 
ᐊᕕᒃᑐᕐᓯᒪᔪᓂ ᓄᓇᕐᔪᐊᒥ ᐃᓚᐅᖃᑕᐅᖁᔨᓪᓗᑎᒃ ᐅᑭᐅᖅᑕᖅᑐᒥᑦ. ᑕᐃᒪᐃᑎᓪᓗᒍ ᓄᓇᕐᔪᐊᒥ ᐃᒃᖠᒍᓱᖕᓂᖏᑦ 
ᓄᓇᑦᑎᓐᓂ, ᐱᔪᒥᒋᔭᕗᑦ ᐱᒻᒪᕆᐅᒋᔭᕗᓪᓗ ᑕᐃᒪᐃᖏᓐᓇᕐᐳᑦ. ᔫᑳᓐᒧ, ᓄᓇᑦᑎᐊᒧᑦ ᓄᓇᕗᒻᒧᓪᓗ ᐅᑯᐊ ᐃᓚᖃᕐᑐᑦ 
ᐱᕚᓪᓕᕐᑎᑦᑎᓂ ᐋᖅᑭᖃᑎᒌᖕᓂᑦ ᓄᓇᖃᖅᑳᖅᓯᒪᔪᑦ ᐃᓄᖏᓐᓂᑦ, ᐅᑭᐅᖅᑕᖅᑐᒥ ᐃᓚᐅᓗᑎᒃ ᐃᓱᒪᓕᐅᕆᓂᖕᓂᑦ 
ᐅᑭᐅᖅᑕᖅᑑᑉ ᒥᒃᓵᓄᑦ, ᐱᓕᕆᐊᖃᕐᓗᑎᒃ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ ᖁᕝᕙᖅᐹᓪᓕᕐᓗᒋᓪᓗ ᑮᓇᐅᔭᓕᐅᕋᓱᓐᓂᕐᒧᑦ 
ᐱᕙᓪᓕᐊᓂᕐᒧᓪᓗ ᓴᐳᑎᓯᒪᐅᔮᕐᔪᒃᓗᒍ ᐊᕙᑎᕗᑦ. ᖃᓄᐃᓕᐅᕐᓂᐊᕐᐳᒍᑦ ᐱᕙᓪᓕᐊᑏᓐᓇᕋᓱᒃᓗᒍ ᐱᓕᕆᖃᑎᒌᖕᓂᕐᐳᑦ 
ᐃᑲᔪᖅᑐᐃᔪᑦ ᐱᔪᒪᔭᑦᑎᓐᓂᑦ, ᐊᐱᕆᓗᒍᓗ ᑲᓇᑕ ᐱᒋᐊᓪᓚᒃᑎᑕᐅᓗᑎᒃ ᐊᑦᑕᕐᓇᕐᑕᐃᓕᒪᔾᔪᑎᑦ ᐅᑭᐅᖅᑕᖅᑐᒥ. ᐊᖅᑯᑎ 
ᓴᙱᓂᕐᓴᒧ ᐊᑦᑕᕐᓇᕐᑕᐃᓕᒪᓂᖕᒧᑦ ᐃᓚᖃᕐᒪ ᐱᕈᕐᓴᐃᓂᖅ ᒪᑭᒪᔾᔪᑎᒋᔭᕆᐊᖃᓪᓚᕆᒃᑕᑦᑎᓐᓂᑦ ᐃᖏᕐᕋᔾᔪᑎᓂᑦ, 
ᐆᒻᒪᖅᑯᑎᓄᑦ, ᑐᓴᐅᒪᔾᔪᑎᓄᓪᓗ ᐃᑲᔪᖅᑐᐃᔪᑦ ᖃᓄᐃᙱᑦᑎᐊᕐᑐᒥ ᐆᒻᒪᕆᖕᓂᖅ ᐱᕈᖅᐸᓪᓕᐊᓂᖅ ᓄᓇᓕᑦᑎᓐᓂᑦ. 
ᑐᑭᖃᕐᒥᔪᖅᑕᐅᖅ ᐅᑭᐅᖅᑕᑐᒥ ᒐᕙᒪᐃᑦ ᑐᓴᐅᒪᑎᑕᐅᑦᑎᐊᖏᓐᓇᕐᓗᑎᒃ ᓈᒻᒪᒃᑐᓂᑦ ᑐᓴᒐᒃᓴᓂ ᖃᐃᕙᓪᓕᐊᔪᑦ 
ᐅᑭᐅᖅᑕᖅᑐᒥ ᐃᓂᖅᑎᕆᔾᔪᑎᓂᑦ, ᑭᒡᒐᖅᑐᐃᔪᖅ ᐅᓗᕆᐊᓇᖕᓂᖕᒥᑦ ᓄᓇᑦᑎᓐᓄ. 

 

ᐅᑭᐅᖅᑕᖅᑐᒥᐅ ᐃᑲᔪᖅᑐᐃᕗᑦ ᔫᒃᕋᐃᓂᐊᒥᐅᓂ ᓄᓇᕐᔪᐊᒦᑦᑐᓂᑦ, ᐊᒻᒪᓗ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂ ᒐᕙᒪᒃᑯᑦ 
ᐃᑲᔪᖅᑐᐃᔪᑦ ᒐᕙᒪᑐᖃᒃᑯᑦ ᖃᓄᐃᓕᐅᖃᑎᖃᕈᓐᓃᖕᓂᖏᓐᓂᑦ ᕋᓴᒥ. ᕿᓂᕐᓴᑲᑕᒃᑲᑦᑕ ᖃᓄᖅ ᐃᑲᔪᕈᓐᓇᕐᒪᖔᑦᑕ 
ᓇᖕᒥᓂ ᒐᕙᒪᑦᑎᓐᓂᑦ, ᕿᓂᕐᓴᐃᓐᓇᕐᓂᐊᕐᖢᑕᓗ ᖃᓄᐃᓕᐅᕈᑎᒃᓴᓂ ᐃᑲᔫᑎᓂ ᐊᒃᑐᕐᑕᐅᔪᑦ ᒪᑐᒧᖓ ᐊᒃᓱᕈᕐᓇᕐᑐᒧᑦ. 
ᐱᒻᒪᕆᐅᕗᖅ ᓇᓗᓇᐃᕐᓯᓗᑕ ᐅᖃᓗᖃᑎᒌᖕᓂᐊᕐᓗᑕ ᐃᒡᕕᑦ ᐊᒻᒪᓗ ᐱᖓᓱᑦ ᐅᑭᐅᖅᑕᖅᑐᒥ ᓯᕗᓕᖅᑎᓂ ᖃᓂᑦᑐᒃᑯᑦ 
ᐅᖃᐅᓯᖃᕐᓂᐊᕐᓗᑕ ᐅᑭᐅᖅᑕᖅᑑᑉ ᓄᓇᖁᑎᐊᓂ ᐅᑭᐅᖅᑕᖅᑑᓪᓗ ᐊᑦᑕᕐᓇᖅᑕᐃᓕᒪᓂᖓᓂ. 



 
ᐃᓚᓐᓇᕆᔭᐃᑦ, 

 
 
 

 

 
 
 
 

 

 

 

ᓵᓐᑎ ᓯᐅᓪᕗ 
ᓯᕗᓕᖅᑎ 

ᔫᑳᓐ 

ᑭᐅᕈᓕᓐ ᑳᑯᕇᓐ 
ᓯᕗᓕᖅᑎ 

ᓄᓇᑦᓯᐊᖅ 

ᐸᐅᓗᓯ ᐊᕿᐊᕈᖅ ᓯᕗᓕᖅᑎ 

ᓄᓇᕗᑦ 

 
 
 

ᐱᑎᑕᐅᔪᑦ: 
ᑲᓇᑕᐅᑉ ᐊᖓᔪᖅᑳᕐᔪᐊᖓᑕ ᑐᓖᖓ 
ᕝᕇᓚᓐ ᒥᓂᔅᑕ ᔫᓕ 

ᒥᓂᔅᑕ ᕚᓐᑖᓪ 
ᒥᓂᔅᑕ ᓚᑉᓛᓐᒃ 
ᒥᓂᔅᑕ ᐊᓈᓐᑦ 


